
ᑮᓇᐅᔭᓕᕆᔨᒃᑯᑦ - ᑖᒃᓯᔭᐃᓂᕐᒧᑦ ᑮᓇᐅᔭᓂᒡᓗ ᐊᐅᓚᑦᓯᓂᖅ  
ᓄᓇᕗᑦ ᒐᕙᒪᒃᑯᖏᑦ    
 

ᑮᓇᔾᔭᒃᓵᑦ ᑖᒃᓯᔭᖅᑕᐅᓂᖏᓐᓄᑦ, ᐃᓅᔾᔪᑎᓪᓗ ᐊᑭᖏᓐᓄᑦ ᐃᓚᓐᖓᖅᑎᖅᑕᐅᕙᒃᑐᑦ 
ᐊᑭᑦᑐᕆᐊᖅᑕᐅᓂᐊᓕᖅᐳᑦ ᔮᓐᓄᐊᕆ 01, 2007 

 

ᐃᖃᓗᐃᑦ, ᓄᓇᕗᑦ - ᐱᒋᐊᕐᕕᒋᓗᒍ ᔮᓐᓄᐊᕆ 1, 2007-ᒥ, ᓄᓇᕗᒥ ᑮᓇᐅᔾᔭᒃᓵᕆᔭᐅᔪᓄᑦ 
ᑖᒃᓯᔭᕈᑎᖏᑦ ᐊᑭᑦᑐᕆᐊᖅᑕᐅᓂᐊᓕᖅᐳᑦ ᐊᒃᑐᖅᑕᐅᔪᐃᓐᓇᐅᓗᑎᒃ ᐃᓘᓐᓇᖏᑦ ᐃᖅᑲᓇᐃᔭᖅᑎᐅᔪᑦ 
ᓄᓇᕗᒥ. 
 

ᒥᓂᔅᑕ ᑐᓴᖅᑎᑦᑎᓯᒪᓕᖅᐳᖅ ᐊᑭᑦᑐᕆᐊᕈᑎᐅᓂᐊᖅᑐᒥᒃ ᐅᓪᓗᒥ ᒪᓕᒐᓕᐅᖅᑎᑦ ᑲᑎᒪᕕᐊᓂ 
ᐃᓚᒋᓪᓗᓂᐅᒃ ᑮᓇᐅᔭᖁᑎᒋᔭᐅᔪᓄᑦ ᐅᓂᒃᑳᓕᐊᖓᓄᑦ.  ᑖᒃᑯᐊ ᑮᓇᔾᔭᒃᓵᓄᑦ ᑖᒃᓯᔭᕈᑎᓄᑦ 
ᐊᑭᑦᑐᕆᐊᕈᑎᐅᔪᖅ ᐃᓚᒋᔭᖓᑦ ᐅᓄᑲᓪᓚᒃᑐᑦ ᐋᖅᑭᒋᐊᕈᑎᐅᔪᑦ ᐱᐅᓯᒋᖅᑎᑦᓯᔾᔪᑕᐅᓇᓱᐊᖅᑐᑦ ᒐᕙᒪᒃᑯᑦ 
ᑮᓇᐅᔭᖁᑎᖏᑕ ᖃᓄᐃᓕᖓᓂᕆᓂᐊᖅᑕᖏᓐᓄᑦ ᐊᒡᒋᖅᑐᒥ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ. 
 

ᑮᓇᐅᔾᔭᒃᓵᑦ ᑖᒃᓯᔭᕈᑎᖏᑦ ᐊᑭᑦᑐᕆᐊᕐᓂᐊᖅᑐᑦ 1%-ᒥᑦ 2%-ᒧᑦ.  ᑖᒃᓯᔭᕈᑎᖓ ᐋᖅᑭᒡᓱᖅᑕᐅᓯᒪᔪᖅ 
ᑖᒃᓯᔭᖅᑕᐅᓚᐅᖅᑎᓐᓇᖏᑦ ᑮᓇᐅᔾᔭᒃᓵᕆᔭᖏᑦ ᐃᖅᑲᓇᐃᔭᖅᑎᐅᔪᑦ ᐱᔭᐃᕕᐅᓂᐊᖅᑎᓪᓗᒋᑦ ᓄᓇᕗᒥ, ᐊᒻᒪ 
ᐊᑭᓕᕐᓱᖅᑕᐅᖔᕐᓂᐊᖅᑎᓪᓗᒋᑦ ᐃᖅᑲᓇᐃᔭᖅᑎᒧᑦ, ᐃᖅᑲᓇᐃᔭᖅᑎᑦᓯᔨᒧᖏᑦᑐᖅ.   
 

ᑮᓇᐅᔾᔭᒃᓵᑦ ᑖᒃᓯᔭᕈᑎᖏᑦ ᐊᓯᔾᔨᖅᑕᐅᓚᐅᕐᓯᒪᖏᒻᒪᑕ ᐅᕝᕙᓘᓐᓃᑦ ᐊᑭᑦᑐᕆᐊᖅᑕᐅᓚᐅᕐᓯᒪᖏᒻᒪᑕ 
ᑕᐃᒪᓐᖓᑦ ᓴᖅᑭᑕᐅᖕᒪᑕ ᓄᓇᕗᑦ ᒐᕙᒪᒃᑯᖏᓐᓄᑦ 1993-ᒥ.  ᓄᓇᑦᓯᐊᕐᒥᐅᓪᓕ ᒐᕙᒪᒃᑯᖏᑦ 
ᐊᑭᑦᑐᕆᐊᕐᓯᓚᐅᕐᓯᒪᔪᑦ ᑮᓇᐅᔾᔭᒃᓵᑦ ᑖᒃᓯᔭᖅᑕᐅᔾᔪᑎᖏᓐᓂᒃ 2%-ᒥᒃ 2004-ᖑᑎᓪᓗᒍ. 
 

ᐃᓚᒋᓪᓗᓂᐅᒃ ᑮᓇᐅᔾᔭᒃᓵᑦ ᑖᒃᓯᔭᕈᑎᖏᓐᓄᑦ ᐊᑭᑦᑐᕆᐊᕈᑎᐅᔪᒧᑦ, ᒥᓂᔅᑕ ᑐᓴᖅᑎᑦᑎᓚᐅᖅᑐᖅ ᐃᓅᔾᔪᑎᑦ 
ᐊᑭᖏᓐᓄᑦ ᐃᓚᓐᖓᖅᑎᖅᑕᐅᕙᒃᑐᑦ ᐊᑭᑦᑐᕆᐊᕐᓂᐊᓕᕐᒥᖕᒪᑕ $750-ᒥᑦ ᐊᖏᓂᖅᐹᖅ $1,200-ᒥᒃ.  ᑖᓐᓇ 
ᐃᓚᓐᖓᖅᑎᕆᔾᔪᑕᐅᔪᖅ ᐊᑭᓕᕐᓱᐃᔾᔪᑕᐅᓂᐊᕐᒪᑦ ᑮᓇᐅᔾᔭᒃᓵᑦ ᑖᒃᓯᔭᕈᑎᖏᓐᓄᑦ 
ᐊᑭᓕᕐᓱᖅᑕᐅᖃᑦᑕᕆᐊᖃᕐᓂᐊᖅᑐᓄᑦ ᐃᓘᓐᓇᖏᓐᓂᑦ ᐃᖅᑲᓇᐃᔭᖅᐸᒃᑐᓂᑦ ᓄᓇᕗᒥ. ᑖᓐᓇ 
ᐃᓚᓐᖓᖅᑎᕆᓂᖅ ᐊᑐᐃᓐᓇᐅᓂᐊᖅᑐᖅ ᑭᓯᐊᓂ ᐃᖅᑲᓇᐃᔭᖅᑎᐅᔪᓄᑦ ᓄᓇᕗᒥᐅᑕᐅᔪᓄᑦ.  ᑕᒪᐅᖓ 
ᐃᖅᑲᓇᐃᔭᕆᐊᖅᑐᓚᐅᑲᑐᐃᓐᓇᖅᐸᑦᑐᑦ ᐱᖃᑕᐅᔪᓐᓇᕐᓂᐊᖏᑦᑐᑦ ᐃᓚᓐᖓᖅᑎᖅᑕᐅᔾᔪᑎᓄᑦ 
 

ᑭᖑᓪᓕᖅᐹᒥ ᐃᓅᔾᔪᑎᑦ ᐊᑭᖏᓐᓄᑦ ᐃᓚᓐᖓᑎᕈᑎᑦ ᐊᑭᑦᑐᕆᐊᖅᑕᐅᓚᐅᕐᓯᒪᕗᑦ 2002-ᖑᑎᓪᓗᒍ, 
ᑕᐃᑦᓱᒪᓂ ᐊᑭᑦᑐᕆᐊᖅᑕᐅᓚᐅᕐᓯᒪᖕᒪᑦ $645-ᒥᑦ ᒪᓐᓇᒧᑦ ᐊᑭᓕᕐᓱᖅᑕᐅᓕᖅᑐᒧᑦ ᑎᑭᓪᓗᒍ $750-ᒧᑦ. 
 

ᑖᓐᓇ ᐃᓚᓐᖓᖅᑎᕈᑎᐅᔪᖅ ᐲᔭᖅᑕᐅᔪᓐᓇᖅᑐᖅ ᑮᓇᐅᔾᔭᒃᓵᑦ ᑖᒃᓯᔭᕈᑎᖏᓐᓂᑦ ᐊᑭᓕᒃᓴᕆᔭᐅᔪᓂᑦ 
ᒐᕙᒪᒃᑯᓐᓄᑦ ᑭᓇᑐᐃᓐᓇᒧᑦ ᐊᒻᒪ ᐋᖅᑭᒡᓱᖅᑕᐅᖃᑦᑕᖅᑐᖅ ᒪᓕᒃᑕᐅᓪᓗᑎᒃ ᑮᓇᐅᔾᔭᒃᓵᖓᑕ 
ᐅᓄᕐᓂᕆᔭᖏᓐᓄᑦ ᑖᑦᓱᒪ ᑖᒃᓯᔭᐃᔭᖅᑎᐅᔫᑉ. 
 

ᑮᓇᐅᔾᔭᒃᓵᑦ ᑖᒃᓯᔭᕈᑎᖏᑦ ᑐᕌᒐᖃᖅᐳᑦ ᑕᒪᒃᑯᓄᖓ ᑕᒪᐅᖓ ᑎᑭᓯᒪᑲᐃᓐᓇᑐᐃᓐᓇᕐᖢᑎᒃ 
ᐃᖅᑲᓇᐃᔭᖅᐸᒃᑐᓄᑦ ᓄᓇᕗᒥ ᕿᓚᒥᑯᓗᒃ ᑕᒪᓂᓚᐅᕐᖢᑎᒃ ᐅᑎᖃᑦᑕᕐᖢᑎᒃ ᓇᖕᒥᓂᖅ ᐊᖏᕐᕋᖏᓐᓄᑦ 
ᓄᓇᕗᑦ ᓯᓚᑖᓂ, ᑮᓇᐅᔾᔭᒃᓵᓂ ᓇᒡᓴᕐᖢᓂᔾᔪᒃ ᐊᐅᓪᓚᕆᔾᔨᕙᒡᖢᑎᒃ.  ᑕᐃᒪᓐᓇ ᑮᓇᐅᔭᐃᑦ 
ᐊᓂᐅᕋᖅᑕᐅᓂᖏᓐᓄᑦ ᓄᓇᕗᒥ ᐊᑭᓕᖅᑕᐅᔭᕆᐊᖃᓕᖅᐳᖅ ᑮᓇᐅᔾᔭᒃᓵᑦ ᑖᒃᓯᔭᕈᑎᖏᑦ.  ᑭᓯᐊᓂᓕ, 
ᐃᖅᑲᓇᐃᔭᖅᑎᔪᑦ ᓄᓇᕗᒥ ᑖᒃᓯᔭᐃᖃᑦᑕᕐᒥᖕᒪᑕ, ᐊᒻᒪ ᐊᑭᑐᓂᖅᓴᒥᒃ ᑮᓇᐅᔾᔭᒃᓴᖅᑐᑦ 
ᐊᑭᓕᕐᓱᐃᓂᖅᓴᐅᖃᑦᑕᕐᒪᑕ ᑖᒃᓯᓄᑦ, ᐊᑭᖏᓐᓂᑦ ᐃᓅᔾᔪᑎᓄᑦ ᐊᑭᖏᓐᓄᑦ ᐃᓚᓐᖓᖅᑎᖅᑕᐅᕙᒃᑐᓂᑦ. 
 

ᑭᖑᓕᑦᑎᓐᓂ, ᑭᓇᑐᐃᓐᓇᖅ ᑮᓇᐅᔾᔭᓕᐅᕐᓂᕈᓂ $75,000-ᓂᒃ ᐊᑭᓖᒐᔭᖅᑎᓪᓗᒍ $750.00-ᓂᒃ 
ᑮᓇᐅᔾᔭᒃᓵᖓᓄᑦ ᑖᒃᓯᔭᕈᑎᒧᑦ.  ᐃᓚᓐᖓᖅᑕᐅᖕᒥᓗᑎᒃ ᑖᒃᑯᐊ $750-ᓂᒃ ᑮᓇᐅᔾᔭᒃᓵᑦ ᑖᒃᓯᔭᕈᑎᖏᑦ 
ᐊᑭᓕᒃᓴᖏᑦ ᒐᕙᒪᒃᑯᓐᓄᑦ.  ᒪᕐᕉᒃ ᑖᒃᑯᐊ ᐊᔾᔨᒌᓪᓗᐊᕐᖢᑎᒃ.  ᒪᓐᓇᐅᔪᕐᓕ ᐊᓯᔾᔨᖅᑕᐅᔪᒪᔪᒧᑦ, 
ᐃᖅᑲᓇᐃᔭᖅᑎᑦ ᑮᓇᐅᔾᔭᒃᓵᖏᑦ ᑖᒃᑯᐊ ᑖᒃᓯᓄᑦ ᐊᑭᓕᕈᑎᐅᔪᑦ ᐊᒻᒪ ᐅᓄᕐᓂᖏᑦ 
ᐃᓚᓐᖓᖅᑕᐅᔾᔪᑎᒃᓴᖏᑕ ᐊᔾᔨᒋᕙᐃᑦ ᒥᒡᖠᒋᐊᕐᓗᑎᒃᓗ ᐅᕗᖓ $60,000-ᓄᑦ. 

